
					ఈ పుట అచ్చుదిద్దబడ్డది

చ. అకలుషరూపశోభివి, మహామతిశాలివి, కిన్నరత్వబో

ధకశుభపాళి, విట్టి విబుధస్తుతివృత్తిఁ జెలంగు నీకు ని

త్యకటుతరేభవైరిరమణాకృతి యేగతిఁ జెందె, నెట్లు త

ద్వికృతి యడంగెఁ, దెల్పఁగదవే విన వేడుక వుట్టె నియ్యెడన్. 32



క. అను జనపతి వాక్యము మది

కనివారితమోద మొసఁగ, నాఘనుఁడు పునః

పున రవనతి ఘటియించుచుఁ

దనకథ వివరించె ని ట్లుదారమృదూక్తిన్. 33



సీ. కలిమితొయ్యలిదాల్పుబలుసామిపొక్కిట

మనుతమ్మి యేవేల్పుఁ గనిన తల్లి,

మినుకుఁజాల్తుద దెల్పు మిన్న లోఁ గాంచుజో

గులటెంకి యేవేల్పుకలికి వీడు,

చిలుకుముద్దులవీణెచెలియగాఁ దగు చాన

బొమ్మరిం డ్లేవేల్పు నెమ్మొగంబు,

లీరేడుజగములవారలఁ బుట్టించు

తీరువ యేవేల్పు పారుపత్తె



తే. మట్టి పెనువేల్పు హరిహయ హవ్యవాహ

హరిజ హరిరిపు హరిణాంకగురుపరిబృఢ

హరిణహయ హయముఖరాజ హరులు గొలువ

హాళిఁ బేరోలగం బుండు నవసరమున. 34



చ. కొలువున నిల్చి భక్తివిధిఁ గొల్చు మహామనువర్ణదేవతా

కులములలో నజత్వ మొనగూర్చు మహామనువర్ణదేవతా

వళు లొకకొన్నిపర్విన నవజ్వలనోజ్జ్వలకీలికాప్లుతిం

గళవళ మందఁ గాంచి, యలకంజభవుండు ప్రియోక్తి నిట్లనున్. 35

		 ఈ పేజీలో చివరి మార్పు 8 జూలై 2020న 10:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

